
Aaliangiineq: 

 

Akuerineqarpoq. 

Sag nr. Sammisaq Bilag nr. 001 

KOM 22-052 Qaanaami kommunalbestyrelsip naapilluni 

ataatsimiinnissaata nuunneqarnissaanut 

siunnersuut 

Journal nr.  

 

Uteqqiineq: 

 

Sila peqqutaalluni silaannakkut angallanneq unamminartumik inissisimavoq. Tamannalu 

kommunalbestyrelsip naapilluni Qaanaami ingerlanneqarnissaanut sunniuteqarpoq, ilaasortat sumiiffinni 

assingiinngittuniit Qaanaamut anngussinnaanngillat. Taamaallaat ilaasortat Ilulissaniittut ullumi 

ataasinngornermi Qaanaamut apississinnaapput. Taama inissittoqarnera peqqutingalungu borgmester 

kommunalbestyrelsimut inassuteqarpoq Qaanaami naapilluni ataatsimiinnissa ukiamut nuutinneqassasoq.   

 

Suliap saqqummiunnera: 

 

Kommunalbestyrelsi aaliangernikuuvoq Qaanaami naapilluni ataatsimiinneq ulloq 24. juni 

ingerlanneqassasoq, kisianni ulluni makkunani silaannakkut angallanneq unamminartumik inissisimavoq. 

Tamatuma kingunerisaanik kinguaattooqattaarnerit air greenland-imi ingerlapput, massakkullu 

ataasinngornermi ullaakkut ima ilaasortat angallannerat inissisimavoq. Ilaasortat Upernaviup Uummannallu 

eqqaaniit Qaanaamut ingerlasinnaanngillat, taamaallaat ilaasortat Ilulissaniittut ullumi ualikkut Qaanaamut 

ingerlasinnaapput.    

 

Iluarsiinissamut siunnersuut – sammisanut tunngatillugu nalilersuineq 

Borgmesterip inassutingaa kommunalbestyrelsip Qaanaami naapilluni ataatsimiinnissaa ukiamut 

nuutinneqassasoq, uani pingaarnertut toqqammavilersuutit marluupput.  

Siulleq, ilaasortat affaannaata missaat peqataassapput, taakkualu amerlanerit Iluliarmiuupput. 

Eqqaamaqquneqarporlu kommunalbestyrelsimi ilaasortat siammasissumik kommunimi inissisimammata.  

Aappaattut, partiit siammasissumik naapilluni kommunalbestyrelsip ataatsimiinnerani aamma sumiiffimmi, 

uanilu Qaanaami innuttaasunik kommunalbestyrelsip ataatsimiititsinerani peqataasoqarnissaa borgmesterip 

kissaatingaa. 

Borgmesterip qulaani taakkartorneqartut peqqutingalungit inassutingaa kommunalbestyrelsip Qaanaami 

naapilluni ataatsimiinnissaa ukiamut nuutinneqassasoq.  

 

Ingerlariaqqinnissaq 

Borgmesterip inassutaa akuerineqarpat kommunalbestyrelsip borgmesteri partiillu siuttui pisinnaatissuaat 

ukiamut ullumik/piffissamik naapilluni ataatsimiinnissap ingerlanneqarnissaanut siunnersuuteqaqqullungit 

tassuunakkullu aaliangiisinnaatillungit. Piffissaq aaliangiunneqartoq ilaasortanut tamanut 

nalunaarutingineqassooq.  

 

Aningaasaqarnermi kingunerisinnaasat: 

 

Piffissaq sioqqullungu billet-it unitsinnissaat nalunaarutingineqarpat annaasaqartoqassanngilaq, kisianni 

angalasut ilaat aallareersut utertinnissaanut aningaasartuuteqartoqassooq.  

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Aningaasaqarnermut Ataatsimiititaliaq 

Kommunalbestyrelsi 

Aningaasaqarnermut Ataatsimiititaliap aaliangernera: 

 

Allattoqarfiup Aningaasaqarnermut Ataatsmiititaliamut inassutingaa 

Qaanaamut kommunalbestyrelsip angalanissaata unitsinneqarnissaa ukiamullu angalanissaq 

nuunneqarnissaa ataatsimiititaliap akuerissangaa 

 

Aaliangerneq: 

Akuerineqarpoq. 

 

Inassuteqaat: 

 

Aningaasaqarnermut Ataatsimiititaliap kommunalbestyrelsimut inassutingaa 

 

Aningaasaqarnermut Ataatsimiititaliami aaliangerneq ilalerneqassasoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussaq: 

 

Soqanngilaq. 

 

 

Aaliangiineq: 

 

Akuerineqarpoq. 

